
राज्य सभा
अतारांकित प्रश्न संख्या 2130
(जिसका उत्तर 01 जनवरी, 2019/11 पौष, 1940 (शक) को दिया जाना है)
59 मिनट में ऋण स्वीकृत करने संबंधी योजना का कार्यान्वयन और कार्यकरण
2130.
श्री संजय सिंहः
क्या वित्त मंत्री यह बताने की कृपा करेंगे किः
(क)
क्या यह सच है कि सूक्ष्म, लघु और मध्यम उद्यम क्षेत्र में ऋण प्रवाह को सरल बनाने के लिए सरकार द्वारा 59 मिनट में ऋण स्वीकृत करने संबंधी योजना को आरंभ किया गया है;

(ख)
क्या यह भी सच है कि ऋण स्वीकृत करने संबंधी स्कीम योजना के उपबंधों के अनुसार कार्य नहीं कर रही है;

(ग)
यदि हां, तो 59 मिनट में ऋण स्वीकृत करने संबंधी योजना का समुचित कार्यकरण तथा सूक्ष्म, लघु और मध्यम उद्यम के प्रत्येक हितधारक तक इसकी पहुँच सुनिश्चित करने के लिए सरकार द्वारा क्या-क्या कदम उठाए गए; और
(घ)
इस योजना के अंतर्गत वित्तीय वर्ष 2018-2019 के लिए अब तक स्वीकृत ऋण की राशि का ब्यौरा क्या है?

उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क) से (घ): “psbloansin59minutes.com” एक ऑनलाइन पोर्टल है जिसका संचालन एक सार्वजनिक लिमिटेड कंपनी, “ऑनलाइन पीएसबी लोन लि.”, जिसमें सरकारी क्षेत्र के 6 बैंक (पीएसबी) और वित्तीय संस्थाएं अपनी सहयोगी कंपनियों के साथ मुख्य शेयरधारक हैं, के द्वारा किया जाता है। यह पोर्टल सरकारी क्षेत्र के बैंकों के द्वारा सूक्ष्‍म लघु तथा मध्‍यम उद्यम (एमएसएमई) को 1 करोड़ रुपए तक का ऋण 59 मिनट के भीतर उपलब्‍ध कराने के लिए सैद्धांतिक अनुमोदन की सुविधा उपलब्‍ध कराता है। इस पोर्टल की मुख्‍य विशेषताओं में, अन्‍य बातों के साथ-साथ, उधारकर्ताओं को बिना किसी शाखा में गए विविध बैंकों से संपर्क की सुविधा, उच्च स्‍तर की सूचना सुरक्षा के साथ वित्‍तीय प्रौद्योगिकी (फिनटैक) आधारित अवसंरचना, विविध आंकड़ा केन्द्रों से आंकड़ों का विश्‍लेषण, अनुमोदित ऋण नीतियों के अंतर्गत अंकन मॉडल और मूल्‍यांकन पद्धतियों के अनुरूप ऋण उत्‍पाद, सीजीटीएमएसई (सूक्ष्‍म तथा लघु उद्यम के लिए ऋण गारंटी निधि न्‍यास) से ऋण गारंटी हेतु प्रथम दृष्‍टया पात्रता जांच आदि शामिल हैं।  
दिनांक 25.12.2018 की स्थिति के अनुसार, 1,12,043 ऋण आवेदनों को पोर्टल पर सैद्धांतिक अनुमोदन दिया गया है और कुल 40,669 मामलों में स्‍वीकृतियां जारी की गयी हैं।
***
